
Babeslea: iametza Interaktiboa

J o x e r r a  A i z p u r u a

Izarrek planetak
jan ditzakete
Guregandik 600 argi-urtera
dagoen Cocher konstelazio-
an, izar bat inguruan biraka
ari den planeta jaten ari da
pixkanaka, Hubble teleskopio-
ak hartutako irudien arabera.
Uste denez, hamar miloi urte
barru izarrak erabat irentsiko
du planeta.
http://ttiki.com/13623 (Frantsesez)

Orain ehun milioi urteko
ugaztunen ilea eta
gaurkoena berdinak dira
Frantzian fosilak aztertzen ari
zirela, orain dela ehun miloi
urteko sagu baten ilea topatu
dute, ustez munduan inoiz
topatutako ilerik zaharrena.
Haren ezaugarriak aztertu eta
gero, gure ilea orduz geroztik
ez dela gehiegi aldatu ondo-
rioztatu dute.
http://ttiki.com/13624 (Frantsesez)

Marten errekorrak hausten

Joan den mendean bidal i
ziren lehen sateliteak Marte
aldera. Horietatik asko egun-
go espazio-zaborraren parte
baino ez dira, baina beste
batzuek lanean diraute.
oraindik. Esate baterako,
NASAren Opportunity robotak
sei urte eta lau hilabete dara-
ma planeta gorrian informa-
zio biltzen.
http://ttiki.com/13625 (Frantsesez)

Genoma artifiziala
zelularen gidari
AEBETAKO JVCI INSTITUTUKO Daniel Gib-
son, Clyde Hutchison eta Hamilton Smith-ek
zuzendutako ikerketaren berri eman da Science
aldizkariaren maiatzaren 21eko zenbakian:
Mycoplasma mycoides bakterioaren genoma sinte-
tizatu eta Mycloplasma caprilorum bakterioaren
ADNa ordezkatu zuten; azken bakterio horrek
kolonia handia sortu zuen, “bakterio-kume” guztiak
ADNa sintetizatua zutela.

Hogei lagunek hamar urtean lan egitea, eta 32 milioi euro behar
izan dira aipatutakoa lortzeko. Hain garrantzitsua al da lorpen hori?
Itxuraz bai: energia sortzeko ahalmena duten zelulak kantitate handi-
tan sor ditzagun, edo petrolio isuri baten aurrean sor dezagun petro-
lioa jan eta transformatuko duten zelulak, edo farmazian oso gares-
tiak diren sendagaiak kopuru handietan eta beraz merkeago sortzen
lagunduko diguten zelulak, edo...

Ikerlariek garbi utzi dute, bestalde, ez dutela bizirik sortu, bizia
duen zerbait manipulatu baino ez dutela egin.

Xenonaren abantailak jaiotzean
oxigeno falta izan duten
haurrentzat
BRISTOL-EKO UNIBERTSITATEKO (Erre-
suma Batua) Marianne Thoresen irakas-
leak garatutako teknika aplikatu da
lehen aldiz St. Michael ospitalean.

Erresuma Batuan 1.000 inguru dira
urtero, bederatzi hilabeteko haurdunal-
diaren ostean, oxigeno-arazoekin jaio-
tzen diren umeak. Horren ondorioak
izugarriak izan daitezke: garunaren
paralisia dugu kasurik ezagunenetakoa.

Jaiotzeko unean oxigeno falta izan duten umeen kasuan ezaguna
da garunean hotzak duen eragin positiboa, baina neurri batean baino
ez. Marianne Thoresen irakaslea hotzari lagunduko zion zerbaiten
bila abiatu zen, eta xenon gasa ikertu zuen. Xenona anestesikoa da,
inertea, eta zortzi urteko ikerketaren ondoren garunaren hozketaren
eragina areagotzen dela frogatu da berriki St. Michael ospitalean
egindako probetan.

